
				এই পাতাটির মুদ্রণ সংশোধন করা প্রয়োজন। 
RAR ভারতবর্ষ।
প্রাচীন কেরল দেশ বলিতে মালব, কানাড়া, ও কঙ্কণ প্রভৃতিকে বুঝাইয়া থাকে। ঐ দেশের উৎপত্তি-সম্বন্ধে পুরাণে লিখিত আছে,-পরশুরাম সমুদ্র হইতে ঐ দেশ উদ্ধার চনা করিয়াছিলেন এবং তৎকর্তৃক ঐ দেশে ব্রাহ্মণদিগের বসতি প্রতিষ্ঠিত ve হইয়াছিল। আধুনিক ইতিবৃত্তে প্ৰকাশ,-খৃষ্টীয় প্রথম বা দ্বিতীয় ****" শতাব্দীতে উত্তর-কেরলের জনৈক রাজপুত্র হিন্দুস্থান হইতে ব্ৰাহ্মণ আনয়ন করিয়া, কেরল-রাজ্যে র্তাহাদিগকে উপনিবিষ্ট করিয়াছিলেন। মালবার এবং কানাড়ার ব্ৰাহ্মণগণ উত্তর-ভারতের পঞ্চগোত্রীয় ব্ৰাহ্মণগণের সহিত আপনাদের সম্বন্ধসুত্রের পরিচয় প্ৰদান করিয়া থাকেন। সে জন্য আধুনিক পণ্ডিতগণ কেরল-রাজ্যে ব্ৰাহ্মণ-প্ৰতিষ্ঠা বিষয়ক শেষোক্ত সিদ্ধান্তে আস্থা স্থাপন করেন। কেরাল-দেশ এক সময়ে সৰ্ব্বতোভাবে ব্ৰাহ্মণগণের রাজ্য ছিল। ব্ৰাহ্মণগণ ঐ রাজ্যকে চতুঃষষ্টি বিভাগে বিভক্ত করিয়াছিলেন। অনেকটা সাধারণ-তন্ত্র শাসন-প্ৰণালীর অনুসরণে সে রাজ্য শাসিত হইত। এক জন ব্ৰাহ্মণ কর্তৃক ঐ রাজ্যের শাসন-কাৰ্য্য নির্বাহিত হইলেও, প্ৰতি তিন বৎসর অন্তর সেইরূপ শাসনকৰ্ত্তা নিৰ্বাচিত হইবার ব্যবস্থা ছিল ; এবং চারি জন সদস্যের মতানুসারে তঁহাকে রাজকাৰ্য্য নিৰ্বাহ করিতে হইত। আবশ্যক অনুসারে শাসনকর্তৃগণ এক এক জন সর্দারের উপর যুদ্ধকাৰ্য্যের ভার অর্পণ করিতেন। অনেক সময় পাণ্ড্য-বংশীয় রাজগণ দেশরক্ষা কাৰ্য্যে তঁহাদের সহায় হইতেন । কঙ্কণ-প্ৰদেশ, কখনও কখনও কেরলের অন্তভুক্ত ছিল ; কখনও বা উহা কেরল হইতে পৃথক হইয়া পড়িয়াছিল। খৃষ্টীয় নবম শতাব্দীতে কেরল-রাজ্য বিচ্ছিন্ন হইয়া যায়। তখন কেরল-রাজ্যের দক্ষিণাংশ মালবার-প্রদেশ তত্ৰত্য রাজপুত্রের বিরুদ্ধাচরণে প্ৰবৃত্ত হয়। DBBB BBBBDSDD BDB BBBBBDSBDDDBBDS DDD DDDD DB DDBDSS সেই বিদ্রোহের ফলে মালবার-প্রদেশ ক্ষুদ্র ক্ষুদ্র রাজ্যে বিভক্ত হইয়া যায়। পর্তুগাল-দেশীয় নাবিক ‘ভাস্কো ডি গামা’ যে জামোরিণ রাজ-বংশের আতিথ্য গ্ৰহণ করিয়াছিলেন, কালিকটের সেই জামোরিণ-রাজ-বংশ-বিচ্ছিন্ন কেরল-রাজ্যের অংশেই তখন প্ৰতিষ্ঠান্বিত হইয়াছিলেন। খৃষ্টীয় পঞ্চদশ শতাব্দীতে দক্ষিণ-কেরল যে অবস্থায় উপনীত হইয়াছিল, জামোরিণ রাজবংশের ইতিহাসে তাহা উপলব্ধি হয়। কেরলের উত্তরাংশ কানাড়া -দ্বাদশ শতাব্দী পৰ্য্যন্ত আপনার অস্তিত্ব রক্ষা করিয়া আসিয়াছিল। অবশেষে ঐ রাজ্য বিজয়নগরের অন্তভুক্ত হয়। কেরলের কতকাংশ বর্তমান ত্ৰিবাকুর-রাজ্যের মধ্যেও মিশিয়া গিয়াছে বলিয়া প্ৰমাণ পাওয়া যায়। কেরল-রাজ্যের কিয়দংশ এক সময়ে চেরা-রাজ্য নামে পরিচিত হইয়াছিল। বৰ্ত্তমান ত্রিবাছুর, মালবারের কিয়দংশ এবং কৈম্বার্টুর-সেই রাজ্যের অন্তভুক্ত ছিল বলিয়া কথিত হয়। এক দিকে পাণ্ড্য-রাজ্য, অন্য দিকে পশ্চিম-সমুদ্র,-এতন্মধ্যে চেরা-রাজ্যের অভু্যুদয় হইয়াছিল। টলেমির গ্রন্থে চেরার নামোল্লেখ আছে। সুতরাং পাশ্চাত্য পণ্ডিতগণের মতে খৃষ্টীয় প্ৰথম শতাব্দীতে চেরা রাজ্যের বিদ্যমানতা সংপ্ৰমাণ হয়। এক সময়ে চেরা রাজ্য কর্ণাট পৰ্যন্ত বিস্তৃত হইয়াছিল। খৃষ্টীয় দশম শতাব্দীতে চেরা রাজ্যের অস্তিত্ব বিলুপ্ত হয় এবং















'https://bn.wikisource.org/w/index.php?title=পাতা:পৃথিবীর_ইতিহাস_-_দ্বিতীয়_খণ্ড_(দুর্গাদাস_লাহিড়ী).pdf/২৮৩&oldid=678560' থেকে আনীত


				
			

			
			

		
		
		  
  	
  		 
 
  		
  				১১:২৫, ১৩ নভেম্বর ২০১৬ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	



				 এই পাতা শেষ সম্পাদিত হয়েছে ১১:২৫টার সময়, ১৩ নভেম্বর ২০১৬ তারিখে।

